
Sundarabahustavah

ஸுந்த³ரபா³ஹுஸ்தவ:

பஞ்சஸ்தவ்யாம் 3ஸுந்த³ரபா³ஹுஸ்தவ:

ஶ்ரீரஸ்து ।
ஶ்ரீமதே ஹயக்³ரீவாய நம: ।
ஶ்ரீமதே ராமாநுஜாய நம: ॥
ஶ்ரீவத்ஸசிஹ்நமிஶ்ரேப்⁴யோ நமௌக்திமதீ⁴மஹே ।
யது³க்தயஸ்த்ரயீகண்டே² யாந்தி மங்க³ளஸூத்ரதாம் ॥
ஶ்ரீமந்தௌ ஹரிசரணௌ ஸமாஶ்ரிதோऽஹம் ஶ்ரீராமாவரஜமுநீந்த்³ரலப்³த⁴போ³த:⁴ ।
நிர்பீ⁴கஸ்தத இஹ ஸுந்த³ரோருபா³ஹும் ஸ்தோஷ்யே தச்சரணவிலோகநாபி⁴லாஷீ
॥ 1॥
ஸுந்த³ராயதபு⁴ஜம் ப⁴ஜாமஹே வ்ரு’க்ஷஷண்ட³மயமத்³ரிமாஸ்தி²தம் ।
யத்ர ஸுப்ரதி²தநூபுராபகா³தீர்த²மர்தி²தப²லப்ரத³ம் விது:³ ॥ 2॥
க்வசித்த்வரிதகா³மிநீ க்வசந மந்த³மந்த³லஸா

க்வசித்ஸ்க²லிதவிஹ்வலா க்வசந பே²நிலா ஸாரவா ।
பதந்த்யபி கில க்வசித்³வ்ரஜதி நூபுராஹ்வா நதீ³
ஸுஸுந்த³ரபு⁴ஜாஹ்வயம் மது⁴ நிபீய மத்தா யதா² ॥ 3॥

உத³தி⁴க³மந்த³ராத்³ரிமதி²மந்த²நலப்³த⁴ப-
யோமது⁴ரரஸேந்தி³ராஹ்வஸுத⁴ஸுந்த³ரதோ:³பரிக⁴ம் ।

அஶரணமாத்³ரு’ஶாத்மஶரணம் ஶரணார்தி²ஜந-
ப்ரவணதி⁴யம் ப⁴ஜேம தருஷண்ட³மயாத்³ரிபதிம் ॥ 4॥

ஶஶத⁴ரரிங்க²ணாட்⁴யஶிக²முச்சி²க²ரப்ரகரம்-
திமிரநிப⁴ப்ரபூ⁴ததருஷண்ட³மயம் ப்⁴ரமத³ம் ।

வநகி³ரிமாவஸந்தமுபயாமி ஹரிம் ஶரணம்-
பி⁴து³ரிதஸப்தலோகஸுவிஶ‍்ரு’ங்க²லஶங்க²ரவம் ॥ 5॥

யத்துங்க³ஶ‍்ரு’ங்க³விநிஷங்கி³ஸுராங்க³நாநாம்-

ஸுந்த³ரபா³ஹுஸ்தவ:

ந்யஸ்தோர்த்⁴வபுண்ட்³ரமுக²மண்ட³நமண்டி³தாநாம் ।
த³ர்பண்யபூ⁴த்³த்⁴ரு’தமபாங்கஶஶாங்கப்ரு’ஷ்ட²ம்-
தத்³தா⁴ம ஸுந்த³ரபு⁴ஜஸ்ய மஹாந் வநாத்³ரி: ॥ 6॥

யதீ³யஶிக²ராக³தாம் ஶஶிகலாம் து ஶாகா²ம்ரு’கா³-
நிரீக்ஷ்ய ஹரஶேக²ரீப⁴வநமாம்ரு’ஶந்தஸ்தத: ।

ஸ்ப்ரு’ஶந்தி ந ஹி தே³வதாந்தரஸமாஶ்ரிதேதி ஸ்பு²டம்-
ஸ ஏஷ ஸுமஹாதருவ்ரஜகி³ரிர்க்³ரு’ஹம் ஶ்ரீபதே: ॥ 7॥

ஸுந்த³ரதோ³ர்தி³வ்யாஜ்ஞாலம்ப⁴நகாதரவஶாநுயாயிநி கரிணி ।
ப்ரணயஜகலஹஸமாதி⁴ர்யத்ர வநாத்³ரிஸ்ஸ ஏஷ ஸுந்த³ரதோ³ஷ்ண: ॥ 8॥
ஸ ஏஷ ஸௌந்த³ர்யநிதே⁴ர்த்⁴ரு’தஶ்ரியோ வநாசலோ நாம ஸுதா⁴ம யத்ர ஹி ।
பு⁴ஜங்க³ராஜஸ்ய குலஸ்ய கௌ³ரவாந்ந க²ண்டி³தா: குண்ட³லிநஶ்ஶிக²ண்டி³பி:⁴ ॥
9॥
வ்ரு’ஷகி³ரிரயமச்யுதஸ்ய யஸ்மிந் ஸ்வமதமலங்க⁴யிதும் பரஸ்பரேப்⁴ய: ।
க²க³திசரணௌ க²கா³ஶ்ஶபந்தே பு⁴ஜக³பதேர்பு⁴ஜகா³ஶ்ச ஸர்வ ஏவ ॥ 10॥
ஹரிகுலமகி²லம் ஹநூமத³ங்க்⁴ரிம் ஸ்வகுலபஜாம்ப³வதஸ்ததை²வ ப⁴ல்லா: ।
நிஜகுலபஜடாயுஷஶ்ச க்³ரு’த்⁴ரா:ஸ்வகுலபதேஶ்ச க³ஜா க³ஜேந்த்³ரநாம்ந: ॥ 11॥
வகுலத⁴ரஸரஸ்வதீவிஷக்தஸ்வரரஸபா⁴வயுதாஸு கிந்நரீஷு ।
த்³ரவதி த்³ரு’ஷத³பி ப்ரஸக்தகா³நாஸ்விஹ வநஶைலதடீஷு ஸுந்த³ரஸ்ய ॥ 12॥
ப்⁴ரு’ங்கீ³ கா³யதி ஹம்ஸதாலநிப்⁴ரு’தம் தத்புஷ்ணதீ கோகிலா-

ऽப்யுத்³கா³யத்யத² வல்லிதல்லஜமுகா²தா³ஸ்ரம் மது⁴ ஸ்யந்த³தே ।
நிஷ்பந்த³ஸ்திமிதா:குரங்க³ததயஶ்ஶீதம் ஶிலாஸைகதம்

ஸாயாஹ்நே கில யத்ர ஸுந்த³ரபு⁴ஜஸ்தஸ்மிந்வநக்ஷ்மாத⁴ரே ॥ 13॥
பீதாம்ப³ரம் வரத³ஶீதலத்³ரு’ஷ்டிபாத-
மாஜாநுலம்பி³பு⁴ஜமாயதகர்ணபாஶம் ।

ஶ்ரீமந்மஹாவநகி³ரீந்த்³ரநிவாஸதீ³க்ஷம்
லக்ஷ்மீத⁴ரம் கிமபி வஸ்து மமாவிரஸ்து ॥ 14॥

ஜநிஜீவநாப்யயவிமுக்தயோ யதோ ஜக³தாமிதி ஶ்ருதிஶிரஸ்ஸு கீ³யதே ।
ததி³த³ம் ஸமஸ்தது³ரிதைகபே⁴ஷஜம் வநஶைலஸம்ப⁴வமஹம் ப⁴ஜே மஹ: ॥ 15॥
ஸத்³ப்³ரஹ்மாத்மபதை³ஸ்த்ரயீஶிரஸி யோ நாராயணோக்த்யா ததா²

ஸுந்த³ரபா³ஹுஸ்தவ:

வ்யாக்²யாதோ க³திஸாம்யலப்³த⁴விஷயாநந்யத்வபோ³தோ⁴ஜ்ஜ்வலை: ।
நிஸ்துல்யாதி⁴கமத்³விதீயமம்ரு’தம் தம் புண்ட³ரீகேக்ஷணம்

ப்ராரூட⁴ஶ்ரியமாஶ்ரயே வநகி³ரே:குஞ்ஜோதி³தம் ஸுந்த³ரம் ॥ 16॥
பதிம் விஶ்வஸ்யாத்மேஶ்வரமிதி பரம் ப்³ரஹ்ம புருஷ:

பரம் ஜ்யோதிஸ்தத்வம் பரமிதி ச நாராயண இதி ।
ஶ்ருதிர்ப்³ரஹ்மேஶாதீ³ம்ஸ்தது³தி³தவிபூ⁴தீம்ஸ்து க்³ரு’ணதீ

யமாஹாரூட⁴ஶ்ரீஸ்ஸ வநகி³ரிதா⁴மா விஜயதே ॥ 17॥
ப்ரு’தி²வ்யாத்³யாத்மாந்தம் நியமயதி யஸ்தத்த்வநிகரம்

தத³ந்தர்யாமீ தத்³வபுரவிதி³தஸ்தேந ப⁴க³வாந் ।
ஸ ஏஷ ஸ்வைஶ்வர்யம் நவிஜஹத³ஶேஷம் வநகி³ரிம்

ஸமத்⁴யாஸீநோ நோ விஶது ஹ்ரு’த³யம் ஸுந்த³ரபு⁴ஜ: ॥ 18॥
ப்ரத்யகா³த்மநி கதா³ऽப்யஸம்ப⁴வத்³பூ⁴மபூ⁴மிமபி⁴வக்தி யம் ஶ்ரதி: ।
தம் வநாத்³ரிநிலயம் ஸுஸுந்த³ரம் ஸுந்த³ராயதபு⁴ஜம் ப⁴ஜாமஹே ॥ 19॥
வந்தே³ய ஸுந்த³ரபு⁴ஜம் பு⁴ஜகே³ந்த்³ரபோ⁴க³-
ஸக்தம் மஹாவநகி³ரிப்ரணயப்ரவீணம் ।

யம் தம் விது³ர்த³ஹரமஷ்டகு³ணோபஜுஷ்டம்
ஆகாஶமௌபநிஷதீ³ஷு ஸரஸ்வதீஷு ॥ 20॥

யத்ஸ்வாயத்தஸ்வரூபஸ்தி²திக்ரு’திகநிஜேச்சா²நியாம்யஸ்வஶேஷா-
நந்தாஶேஷப்ரபஞ்சஸ்தத இஹ சிதி³வாசித்³வபுர்வாசிஶப்³தை:³ ।

விஶ்வைஶ்ஶப்³தை:³ ப்ரவாச்யோ ஹதவ்ரு’ஜிநதயா நித்யமேவாநவத்³ய-
ஸ்தம் வந்தே³ஸுந்த³ராஹ்வம் வநகி³ரிநிலயம் புண்ட³ரீகாயதாக்ஷம் ॥ 21॥

கு³ணஜம் கு³ணிநோ ஹி மங்க³ளத்வம் ப்ரமிதம் ப்ரத்யுத யத்ஸ்வரூபமேத்ய ।
தமநந்தஸுகா²வபோ³த⁴ரூபம் விமலம் ஸுந்த³ரபா³ஹுமாஶ்ரயாம: ॥ 22॥
அதிபதிதாவதி⁴ஸ்வமஹிமாநுப⁴வப்ரப⁴வத்ஸுக²-
க்ரு’தநிஸ்தரங்க³ஜலதீ⁴யிதநித்யத³ஶம் ।

ப்ரதிப⁴டமேவ ஹேயநிகரஸ்ய ஸதா³ऽப்ரதிமம்
ஹரிமிஹ ஸுந்த³ராஹ்வமுபயாமி வநாத்³ரிதடே ॥ 23॥

ஸதா³ஷாட்³கு³ண்யாக்²யை: ப்ரு’து²லப³லவிஜ்ஞாநஶகந-
ப்ரபா⁴வீர்யைஶ்வர்யைரவதி⁴விது⁴ரைரேதி⁴தத³ஶம் ।

ஸுந்த³ரபா³ஹுஸ்தவ:

த்³ருமஸ்தோமக்ஷ்மாப்⁴ரு’த்பரிஸரமஹோத்³யாநமுதி³தம்
ப்ரபத்³யேऽத்⁴யாரூட⁴ஶ்ரியமிமமஹம் ஸுந்த³ரபு⁴ஜம் ॥ 24॥

ஸௌஶீல்யாஶ்ரிதவத்ஸலத்வம்ரு’து³தாஸௌஹார்த³ஸாம்யார்ஜவை:-

தை⁴ர்யஸ்தை²ர்யஸுவீர்யஶௌர்யக்ரு’திதாகா³ம்பீ⁴ர்யசாதுர்யகை: ।
ஸௌந்த³ர்யாந்விதஸௌகுமார்யஸமதாலாவண்யமுக்²யைர்கு³ணை-

ர்தே³வ:ஶ்ரீதருஷண்ட³ஶைலநிலயோ நித்யம் ஸ்தி²தஸ்ஸுந்த³ர: ॥ 25॥
யேஷ்வேகஸ்ய கு³ணஸ்ய விப்ருட³பி வை லோகோத்தரம் ஸ்வாஶ்ரயம்

குர்யாத்தாத்³ரு’ஶவைப⁴வைரக³ணிதைர்நிஸ்ஸீமபூ⁴மாந்விதை: ।
நித்யைர்தி³வ்யகு³ணைஸ்ததோऽதி⁴கஶுப⁴த்வைகாஸ்பதா³த்மாஶ்ரயை-
ரித்³த⁴ம் ஸுந்த³ரபா³ஹுமஸ்மி ஶரணம் யாதோ வநாத்³ரீஶ்வரம் ॥ 26॥

ஸதா³ஸமஸ்தம் ஜக³தீ³க்ஷதே ஹி ய: ப்ரத்யக்ஷத்³ரு’ஷ்ட்யா யுக³பத்³பு⁴வா ஸ்வத: ।
ஸ ஈத்³ரு’ஜ்ஞாநநிதி⁴ர்நிதி⁴ஸ்துர்நாஸ்ஸஹாத்³ரிகுஞ்ஜேஷு சகாஸ்தி ஸுந்த³ர: ॥
27॥
ஐஶ்வர்யதேஜோப³லவீர்யஶக்தய: கீத்³ரு’க்³விதா⁴ஸ்ஸுந்த³ரபா³ஹுஸம்ஶ்ரயா: ।
யோऽஸௌ ஜக³ஜ்ஜந்மலயஸ்தி²திக்ரியாஸ்ஸங்கல்பதோऽல்பாது³பகல்பயத்யஜ: ॥
28॥
யத்கல்பாயுதபோ⁴க³தோऽபி க்ரு’ஶதாம் யாயாந்ந தாவத்ப²லம்
யேஷ்வேகஸ்ய ததா²விதை⁴ஸ்ஸததஜைரம்ஹோபி⁴ருத்ஸீமபி: ⁴ ।
அஸ்தாதா³விஹ ஸம்ஸ்ரு’தாவுபசிதைஶ்ச²ந்நம் ஸுஸந்நம் ஜநம்
ஸந்நத்யா க்ஷமதே க்ஷணாத்³வநகி³ரிப்ரஸ்த²ப்ரியஸ்ஸுந்த³ர: ॥ 29॥
யஜ்ஜாதீயோ யாத்³ரு’ஶோ யத்ஸ்வபா⁴வ: பாத³ச்சா²யாம் ஸம்ஶ்ரிதோ யோऽபி கோऽபி
।
தஜ்ஜாதீயஸ்தாத்³ரு’ஶஸ்தத்ஸ்வபா⁴வ: ஶ்லிஷ்யத்யேநம் ஸுந்த³ரோ வத்ஸலத்வாத்
॥ 30॥
நிஹீநோ ஜாத்யா வா ப்⁴ரு’ஶமக்ரு’ஶலைர்வா ஸ்வசரிதை:
புமாந்வை ய: கஶ்சித்³ப³ஹுத்ரு’ணமபி ஸ்யாத³கு³ணத: ।

ப⁴ஜந்தம் தம் பஶ்யேத்³பு⁴ஜக³பதிநா துல்யமபி யோ
வநாத்³ரிப்ரஸ்த²ஸ்த²ஸ்ஸ மம ஶரணம் ஸுந்த³ரபு⁴ஜ: ॥ 31॥

ஏகைகமங்லகு³ணாநுப⁴வாபி⁴நந்த³-

4 sanskritdocuments.org



ஸுந்த³ரபா³ஹுஸ்தவ:

மீத்³ரு’க்த்வியாநிதி ச ஸுந்த³ரதோ³ஷ்ணி க்ரு’ஷ்ணே ।
தே யே ஶதம் த்விதி நியந்துமநாஶ்ஶ்ருதிர்ஹை

நைவைஷ வாங்மநஸகோ³சர இத்யுதா³ஹ ॥ 32॥
அப்³ஜபாத³மரவிந்த³லோசநம் பத்³மபாணிதலமஞ்ஜநப்ரப⁴ம் ।
ஸுந்த³ரோருபு⁴ஜமிந்தி³ராபதிம் வந்தி³ஷீய வரத³ம் வநாத்³ரிக³ம் ॥ 33॥
கநகமரதகாஞ்ஜநத்³ரவாணாம் மத²நஸமுத்தி²தஸாரமேலநோத்த²ம் ।
ஜயதி கிமபி ரூபமஸ்ய தேஜோ வநகி³ரிநந்த³நஸுந்த³ரோருபா³ஹோ: ॥ 34॥
கிந்நு ஸ்வயம் ஸ்வாத்மவிபூ⁴ஷணம் ப⁴வந்நஸாவலங்கார இதீரிதோ ஜநை: ।
வர்தி⁴ஷ்ணுபா³லத்³ருமஷண்ட³மண்டி³தம் வநாசலம் வா பரித: ப்ரஸாத⁴யந் ॥ 35॥
ஸுக²ஸ்பர்ஶைர்நித்யை:குஸுமஸுகுமாராங்க³ஸுக²தை:³
ஸுஸௌக³ந்த்⁴யைர்தி³வ்யாப⁴ரணக³ணதி³வ்யாயுத⁴க³ணை: ।

அலங்கார்யைஸ்ஸர்வைர்நிக³தி³தமலங்கா³ர இதி ய-
ஸ்ஸமாக்²யாநம் த⁴த்தே ஸ வநகி³ரிநாதோ²ऽஸ்து ஶரணம் ॥

மகுடமகுடமாலோத்தம்ஸசூடா³லலாம-
ஸ்வலகதிலகமாலாகுண்ட³லைஸ்ஸோர்த்⁴வபுண்ட்³ரை: ।

மணிவரவநமாலாஹாரகேயூரகண்ட்²யை-
ஸ்துலஸிகடககாஞ்சீநூபராத்³யைஶ்ச பூ⁴ஷை: ॥ 37॥

அஸிஜலஜரதா²ங்கை³ஶ்ஶார்ங்க³கௌமோத³கீப்⁴யா-
மக³ணிதகு³ணஜாலைராயுதை⁴ரப்யதா²ந்யை: ।

ஸததவிததஶோப⁴ம் பத்³மநாப⁴ம் வநாத்³ரே-
ருபவநஸுக²லீலம் ஸுந்த³ரம் வந்தி³ஷீய ॥ 38॥

ஆஜாநஜஸ்வக³தப³ந்து⁴ரக³ந்த⁴லுப்³த⁴-
ப்⁴ராம்யத்³வித³க்³த⁴மது⁴பாலிஸதே³ஶகேஶம் ।

விஶ்வாதி⁴ராஜ்யபரிப³ர்ஹகிரீடராஜம்
ஹை ஸுந்த³ரஸ்ய ப³த !ஸுந்த³ரமுத்தமாங்க³ம் ॥ 39॥

அந்த⁴ம் தமஸ்திமிரநிர்மிதமேவ யத்ஸ்யா-
த்தத்ஸாரஸாதி⁴தஸுதநத்வதிவ்ரு’த்தவார்தம் ।

ஈஶஸ்ய (கேஸரிகி³ரே) கேஶவஹரேரலகாலிஜாலம்
தத்துல்யகுல்யமது⁴பாட்⁴யமஹாவநஸ்ய ॥ 40॥

ஜுஷ்டாஷ்டமீகஜ்வலதி³ந்து³ஸந்நிப⁴ம் த்⁴ரு’தோர்த்⁴வபுண்ட்³ரம் விலஸத்³விஶேஷகம்
।
பூ⁴ம்நா லலாடம் விமலம் விராஜதே வநாத்³ரிநாத²ஸ்ய ஸமுச்ச்²ரிதஶ்ரிய: ॥ 41॥
ஸுசாருசாபத்³வயவிப்⁴ரமம் ப்⁴ரூவோயுக³ம் ஸுநேத்ராஹ்வஸஹஸ்ரபத்ரயோ: ।
உபாந்தக³ம் வா மது⁴பாவலீயுக³ம் விராஜதே ஸுந்த³ரபா³ஹுஸம்ஶ்ரயம் ॥ 42॥
அதீ³ர்க⁴மப்ரேமது³க⁴ம் க்ஷணோஜ்ஜ்வலம் நசோரமந்த:கரணஸ்ய பஶ்யதாம் ।
அநுப்³ஜமப்³ஜம் நு கத²ம் நித³ர்ஶநம் வநாத்³ரிநாத²ஸ்ய விஶாலயோர்த்³ரு’ஶோ: ॥
43॥
ப்ரஶ்ச்யோதத்ப்ரேமஸாராம்ரு’தரஸசுலகப்ரக்ரமப்ரக்ரியாப்⁴யாம்

விக்ஷிப்தாலோகிதோர்மிப்ரஸரணமுஷிதஸ்வாந்தகாந்தாஜநாப்⁴யாம் ।
விஶ்வோத்பத்திப்ரவ்ரு’த்திஸ்தி²திலயகரணைகாந்தஶாந்தக்ரியாப்⁴யாம்

தே³வோऽலங்காரநாமா வநகி³ரிநிலயோ வீக்ஷதாமீக்ஷணாப்⁴யாம் ॥ 44॥
ப்ரேமாம்ரு’தௌக⁴பரிவாஹிமஹாக்ஷிஸிந்து⁴-
மத்⁴யே ப்ரப³த்³த⁴ஸமுத³ஞ்சிதஸேதுகல்பா ।

ரு’ஜ்வீ ஸுஸுந்த³ரபு⁴ஜஸ்ய விபா⁴தி நாஸா
கல்பத்³ருமாங்குரநிபா⁴ வநஶைலப⁴ர்து: ॥ 45॥

வ்யாபா⁴ஷிதாப்⁴யதி⁴கநந்த³நப⁴ந்த³நர்த்³தி⁴மந்த³ஸ்மிதாம்ரு’தபரிஸ்ரவஸம்ஸ்தவாட்⁴யம்
।
ஆபா⁴தி வித்³ருமஸமாத⁴ரமாஸ்யமஸ்ய தே³வஸ்ய ஸுந்த³ரபு⁴ஜஸ்ய வநாத்³ரிப⁴ர்து:

॥ 46॥
யஶோதா³ங்கு³ல்யக்³ரோந்நமிதசுபு³காக்⁴ராணமுதி³தௌ

கபோலாவத்³யாபி ஹ்யநுபரததத்³த⁴ர்ஷக³மகௌ ।
விராஜேதே விஶ்வக்³விததஸஹகாராஸவரஸ-

ப்ரமாத்³யத்³ப்⁴ரு’ங்கா³ட்⁴யத்³ருமவநகி³ரேஸ்ஸுந்த³ரஹரே: ॥ 47॥
வ்யாலம்பி³குண்ட³லமுத³க்³ரஸுவர்ணபுஷ்ப-
நிஷ்பந்நகல்பலதிகாயமலாநுகாரம் ।

யத்கர்ணபாஶயுக³ளம் நிக³லம் தி⁴யாம் ந-
ஸ்ஸோऽயம் ஸுஸுந்த³ரபு⁴ஜோ வநஶைலபூ⁴ஷா ॥ 48॥

ஸத³ம்ஸஸம்ஸஞ்ஜிதகுந்தலாந்திகாவதீர்ணகர்ணாப⁴ரணாட்⁴யகந்த⁴ர: ।

ஸுப³ந்து⁴ரஸ்கந்த⁴நிப³ந்த⁴நோ யுவா ஸுஸுந்த³ரஸ்ஸுந்த³ரதோ³ர்விஜ்ரு’ம்ப⁴தே ॥
49॥
வ்யூட⁴கூ³ட⁴பு⁴ஜஜத்ருமுல்லஸத்கம்பு³கந்த⁴ரத⁴ரம் த⁴ராத⁴ரம் ।
வ்ரு’க்ஷஷண்ட³மயபூ⁴ப்⁴ரு’தஸ்தடே ஸுந்த³ராயதபு⁴ஜம் ப⁴ஜாமஹே ॥ 50॥
மந்த³ரப்⁴ரமணவிப்⁴ரமோத்³ப⁴டாஸ்ஸுந்த³ரஸ்ய விலஸந்தி பா³ஹவ: ।
இந்தி³ராஸமபி⁴நந்த³ப⁴ந்த³நாஶ்சந்த³நாக³ருவிலேபபூ⁴ஷிதா: ॥ 51॥
ஜ்யாகிணாங்கபரிகர்மத⁴ர்மிணோ பா⁴ந்தி ஸுந்த³ரபு⁴ஜஸ்ய பா³ஹவ: ।
பாரிஜாதவிடபாயிதர்த்³த⁴ய: ப்ரார்தி²தார்த²பரிதா³நதீ³க்ஷிதா: ॥ 52॥
ஸாக³ராம்ப³ரதமாலகாநநஶ்யாமலர்த்³த⁴ய உதா³ரபீவரா: ।
ஶேஷபோ⁴க³பரிபோ⁴க³பா⁴கி³நஸ்தந்நிபா⁴ வநகி³ரீஶிதுர்பு⁴ஜா: ॥ 53॥
அஹமஹமிகாபா⁴ஜோ கோ³வர்த⁴நோத்³த்⁴ரு’திநர்மணி

ப்ரமத²நவிதா⁴வப்³தே⁴ர்லப்³த⁴ப்ரப³ந்த⁴ஸமக்ரியா: ।
அபி⁴மதப³ஹூபா⁴வா: காந்தாபி⁴ரம்ப⁴ணஸம்ப்⁴ரமே

வநகி³ரிபதேர்பா³ஹாஶ்ஶும்ப⁴ந்தி ஸுந்த³ரதோ³ர்ஹரே: ॥ 54॥
ஶ்ரீமத்³வநாத்³ரிபதிபாணிதலாப்³ஜயுக்³மமாரூட⁴யோர்விமலஶங்க²ரதா²ங்க³யோஸ்து ।
ஏகோऽப்³ஜமாஶ்ரித இவோத்தமராஜஹம்ஸ: பத்³மப்ரியோऽர்க இவ தத்ஸமிதோ
த்³விதீய: ॥ 55॥
லக்ஷ்ம்யா: பத³ம் கௌஸ்துப⁴ஸம்ஸ்க்ரு’தம் ச ஶ்ரீவத்ஸபூ⁴மிர்விமலம் விஶாலம் ।
விபா⁴தி வக்ஷோ வநமாலயாऽऽட்⁴யம் வநாத்³ரிநாத²ஸ்ய ஸுஸுந்த³ரஸ்ய ॥ 56॥
ஸௌந்த³ர்யாம்ரு’தஸாரபூரபரிவாஹாவர்தக³ர்தாயிதம்

யாத: கிஞ்ச விரிஞ்சஸம்ப⁴வநபூ⁴ம்யம்போ⁴ஜஸம்பூ⁴திபூ: ⁴ ।
நாபி⁴ஶ்ஶும்ப⁴தி கும்பி⁴கும்ப⁴நிப⁴நிர்பா⁴தஸ்தநஸ்வர்வதூ⁴-
ஸம்பு⁴க்தத்³ருமஷண்ட³ஶைலவஸதேராரூட⁴லக்ஷ்ம்யா ஹரே: ॥

ஸுந்த³ரஸ்ய கில ஸுந்த³ரபா³ஹோ:ஶ்ரீமஹாதருவநாசலப⁴ர்து: ।
ஹந்த ! யத்ர நிவஸந்தி ஜக³ந்தி ப்ராபிதக்ரம்ஶிம தத்தநு மத்⁴யம் ॥ 58॥
பிஷ்டது³ஷ்டமது⁴கைடப⁴கீடௌ ஹஸ்திஹஸ்தயுக³ளாப⁴ஸுவ்ரு’த்தௌ ।
ராஜத: க்ரமக்ரு’ஶௌ ச ஸதூ³ரூ ஸுந்த³ரஸ்ய வநபூ⁴த⁴ரப⁴ர்து: ॥ 59॥

யௌவநவ்ரு’ஷககுதோ³த்³பே⁴த³நிப⁴ம் நிதராம் பா⁴தி விபோ⁴ருப⁴யம் ஜாநு
ஶுபா⁴க்ரு’திகம் ।
ஸுந்த³ரபு⁴ஜநாம்நோ மந்த³ரமதி²தாப்³தே⁴ஶ்சந்த³நவநவிலஸத்கந்த³ரவ்ரு’ஷப⁴பதே:
॥ 60॥
அதோ⁴முக²ம் ந்யஸ்தபதா³ரவிந்த³யோருத³ஞ்சிதோதா³த்தஸுநாலஸந்நிபே⁴ ।
விலங்க்⁴ய ஜங்கே⁴ க்வ நு ரம்ஹதோ த்³ரு’ஶௌ வநாத்³ரிநாத²ஸ்ய ஸுஸுந்த³ரஸ்ய
மே ॥ 61॥
ஸுஸுந்த³ரஸ்யாஸ்ய பதா³ரவிந்தே³
பதா³ரவிந்தா³தி⁴கஸௌகுமார்யே ।

அதோऽந்யதா² தே பி³ப்⁴ரு’யாத்கத²ம் நு
ததா³ஸநம் நாம ஸஹஸ்ரபத்ரம் ॥ 62॥

ஸௌந்த³ர்யமார்த³வஸுக³ந்த⁴ரஸப்ரவாஹை-

ரேதே ஹி ஸுந்த³ரபு⁴ஜஸ்ய பதா³ரவிந்தே³ ।
அம்போ⁴ஜட³ம்ப⁴பரிரம்ப⁴ணமப்⁴யஜைஷ்டாம்

தத்³வை பராஜிதமிமே ஶிரஸா பி³ப⁴ர்தி ॥ 63॥
ஏதே தே ப³த !ஸுந்த³ராஹ்வயஜுஷ: பாதா³ரவிந்தே³ ஶுப⁴

யந்நிர்ணேஜஸமுத்தி²தத்ரிபத²கா³ஸ்ரோதஸ்ஸு கிஞ்சித்கில ।
த⁴த்தேऽஸௌ ஶிரஸா த்⁴ருவஸ்தத³பரம் ஸ்ரோதோ ப⁴வாநீபதி-
ர்யஸ்யாஸ்யாலகநந்தி³கேதி நிஜகு³ர்நாமைவமந்வர்த²கம் ॥ 64॥

ஆம்நாயகல்பலதிகோத்த²ஸுக³ந்தி⁴புஷ்பம் யோகீ³ந்த்³ரஹார்த³ஸரஸீருஹராஜஹம்ஸம்
।
உத்பக்வத⁴ர்மஸஹகாரப²லப்ரகாண்ட³ம் வந்தே³ய ஸுந்த³ரபு⁴ஜஸ்ய பதா³ரவிந்த³ம்
॥ 65॥
ஸுஸுந்த³ரஸ்யாஸ்ய து வாமநாக்ரு’தே: க்ரமத்ரயப்ரார்தி²நி மாநஸே கில ।
இமே பதே³ தாவதி³ஹாஸஹிஷ்ணுநீ விசக்ரமாதே த்ரிஜக³த்பத³த்³வயே ॥ 66॥
ஸௌந்த்³ரர்யஸாராம்ரு’தஸிந்து⁴வீசிஶ்ரேணீஷு பாதா³ங்கு³லிநாமிகாஸு ।
ந்யக்க்ரு’த்ய சந்த்³ரஶ்ரியமாத்மகாந்த்யா நகா²வலீ ஶும்ப⁴தி ஸுந்த³ரஸ்ய ॥ 67॥
யோ ஜாதக்ரஶிமா மலீ ச ஶிரஸா ஸம்பா⁴விதஶ்ஶம்பு⁴நா

ஸோऽயம் யச்சரணாஶ்ரயீ ஶஶத⁴ரோ நூநம் நக²வ்யாஜத: ।

8 sanskritdocuments.org



ஸுந்த³ரபா³ஹுஸ்தவ:

பூர்ணத்வம் விமலத்வமுஜ்ஜ்வலதயா ஸார்த⁴ம் ப³ஹுத்வம் ததா²
யாதஸ்தம் தருஷண்ட³ஶைலநிலயம் வந்தா³மஹே ஸுந்த³ரம் ॥ 68॥

யஸ்யா: கடாக்ஷணமநுக்ஷணமீஶ்வராணாமைஶ்வர்யஹேதுரிதி ஸர்வஜநீநமேதத் ।
ஶ்ரீஸ்ஸேதிஸுந்த³ரநிஷேவணதோ நிராஹுஸ்த்வாம்ஹிஶ்ரியஶ்ஶ்ரியமுதா³ஹுருதா³ரவாச:
॥ 69॥
தி³வ்யாசிந்த்யமஹாத்³பு⁴தோத்தமகு³ணைஸ்தாருண்யலாவண்யக-
ப்ராயைரத்³பு⁴தபா⁴வக³ர்ப⁴ஸததாபூர்வப்ரியைர்விப்⁴ரமை: ।

ரூபாகாரவிபூ⁴திபி⁴ஶ்ச ஸத்³ரு’ஶீம் நித்யாநபேதாம் ஶ்ரியம்
நீலா பூ⁴மிமபீத்³ரு’ஶீம் ரமயிதா நித்யம் வநாத்³ரீஶ்வர: ॥

அந்யோந்யசேஷ்டிதநிரீக்ஷணஹார்த³பா⁴வப்ரேமாநுபா⁴வமது⁴ரப்ரணயப்ரபா⁴வ: ।
ஆஜஸ்ரநவ்யதரதி³வ்யரஸாநுபூ⁴திஸ்த்வாம் ப்ரேயஸீம் ரமயிதா வநஶைலநாத:² ॥
71॥
ஸுந்த³ரஸ்ய வநஶைலவாஸிநோ போ⁴க³மேவ நிஜபோ⁴க³மாப⁴ஜந் ।
ஶேஷ ஏஷ இதி ஶேஷதாக்ரு’தே: ப்ரீதிமாநஹிபதிஸ்ஸ்வநாமநி ॥ 72॥
வாஹநாஸநவிதாநசாமராத்³யாக்ரு’தி: க²க³பதிஸ்த்ரயீமய: ।
நித்யதா³ஸ்யரதிரேவ யஸ்ய வை ஹ்யேஷ ஸுந்த³ரபு⁴ஜோ வநாத்³ரிக:³ ॥ 73॥
வநாத்³ரிநாத²ஸ்ய ஸுஸுந்த³ரஸ்ய வை ப்ரபு⁴க்தஶிஷ்டாஶ்யத²ஸைந்யஸத்பதி: ।
ஸமஸ்தலோகைகது⁴ரந்த⁴ரஸ்ஸதா³ கடாக்ஷவீக்ஷ்யோऽஸ்ய ச ஸர்வகர்மஸு ॥
74॥
ச²த்ரசாமரமுகா:² பரிச்ச²தா³ஸ்ஸூரய: பரிஜநாஶ்ச நைத்யகா:³ ।
ஸுந்த³ரோருபு⁴ஜமிந்க⁴தே ஸதா³ ஜ்ஞாநஶக்திமுக²நித்யஸத்³கு³ணா: ॥ 75॥
த்³வாரநாத²க³ணநாத²தல்லஜா: பாரிஷத்³யபத³பா⁴கி³நஸ்ததா² ।
மாமகாஶ்ச கு³ரவ: புராதநாஸ்ஸுந்த³ரம் வநமஹீத்⁴ரக³ம் ஶ்ரிதா: ॥ 76॥
ஈத்³ரு’ஶை: பரிஜநை: பரிச்ச²தை³ர்நித்யஸித்³த⁴நிஜபோ⁴க³பூ⁴மிக:³ ।
ஸுந்த³ரோ வநகி³ரேஸ்தடீஷு வை ரஜ்யதே ஸகலத்³ரு’ஷ்டிகோ³சர: ॥ 77॥
அக்ரீட³பூ⁴மிஷு ஸுக³ந்தி⁴ஷு பௌஷ்பிகீஷு

வைகுண்ட²தா⁴மநி ஸம்ரு’த்³த⁴ஸுவாபிகாஸு ।
ஶ்ரீமல்லதாக்³ரு’ஹவதீஷு யதா² ததை²வ

லக்ஷ்மீத⁴ரஸ்ஸஜதி ஸிம்ஹகி³ரேஸ்தடீஷு ॥ 78॥

ஸுந்த³ரபா³ஹுஸ்தவ:

ஆநந்த³மந்தி³ரமஹாமணிமண்ட³பாந்தர்லக்ஷ்ம்யா
பு⁴வாऽப்யஹிபதௌ ஸஹ நீலயா ச ।

நிஸ்ஸங்க்²யநித்யநிஜதி³வ்யஜநைகஸேவ்யோ
நித்யம் வஸந் ஸஜதி ஸுந்த³ரதோ³ர்வநாத்³ரௌ ॥ 79॥

ப்ரத்யர்தி²நி த்ரிகு³ணகப்ரக்ரு’தேரஸீம்நி
வைகுண்ட²தா⁴மநி பராம்ப³ரநாம்நி நித்யே ।

நித்யம் வஸந்பரமஸத்வமயேऽப்யதீத-
யோகீ³ந்த்³ரவாங்மநஸ ஏஷ ஹரிர்வநாத்³ரௌ ॥ 80॥

லோகாம்ஶ்சதுர்த³ஶ த³த⁴த் கில ஸுந்த³ரஸ்ய
பஙக்தீகு³ணோத்தரிதஸப்தவ்ரு’தீத³மண்ட³ம் ।

அந்யாநி சாஸ்ய ஸுஸந்த்³ரு’ஶி பரஶ்ஶதாநி
க்ரீடா³விதே⁴ரிஹ பரிச்ச²த³தாமக³ச்ச²ந் ॥ 81॥

ஸுரநரதிர்யகா³தி³ப³ஹுபே⁴த³கபி⁴ந்நமித³ம்
ஜக³த³த² சாண்ட³மண்ட³வரணாநி ச ஸப்த ததா² ।

கு³ணபுருஷௌ ச முக்தபுருஷாஶ்ச வநாத்³ரிபதே-
ருபகரணாநி நர்மவித⁴யேऽபி ப⁴வந்தி விபோ: ⁴ ॥ 82॥

ஜ்ஞாநிநஸ்ஸததயோகி³நஸ்து யே ஸுந்த³ராங்க்⁴ரிபரப⁴க்திபா⁴கி³ந: ।
முக்திமாப்ய பரமாம் பரே பதே³ நித்யகிங்கரபத³ம் ப⁴ஜந்தி தே ॥ 83॥
தே³வஸ்ய ஸுந்த³ரபு⁴ஜஸ்ய வநாத்³ரிப⁴ர்து-

ர்ஹை ஶீலவத்த்வமத²வாऽऽஶ்ரிதவத்ஸலத்வம் ।
ஐஶஸ்வபா⁴வமஜஹத்³பி⁴ரிஹாவதாரை-
ர்யோऽலஞ்சகார ஜக³தா³ஶ்ரிததுல்யத⁴ர்மா ॥ 84॥

ஸிம்ஹாத்³ரிநாத²! தவ வாங்மநஸாதிவ்ரு’த்தம்
ரூபம் த்வதீந்த்³ரியமுதா³ஹ ரஹஸ்யவாணீ ।

ஏவம் ச ந த்வமிஹ சேத்ஸமவாதரிஷ்ய-
ஸ்த்வஜ்ஜ்ஞாநப⁴க்திவித⁴யோऽத்³ய முதா⁴ऽப⁴விஷ்யந் ॥ 85॥

யே ப⁴க்தா ப⁴வதே³கபோ⁴க³மநஸோऽநந்யாத்மஸஞ்ஜீவநா
தத்ஸம்ஶ்லோஷணதத்³விரோதி⁴நித⁴நாத்³யர்த²ம் வநாத்³ரீஶ்வர! ।

மத்⁴யேऽண்ட³ம் யத³வாதரஸ்ஸுரநராத்³யாகாரதி³வ்யாக்ரு’தி-

ஸுந்த³ரபா³ஹுஸ்தவ:

ஸ்தேநைவ த்ரித³ஶைர்நரைஶ்ச ஸுகரம் ஸ்வப்ரார்தி²தப்ரார்த²நம் ॥
ஶ்ரீமந்மஹாவநகி³ரீஶவிதீ⁴ஶயோஸ்தே

மத்⁴யே து விஷ்ணுரிதி ய: ப்ரத²மாவதார: ।
தேநைவ சேத்தவ மஹிம்நி ஜநா: கிலாந்தா⁴-
ஸ்த்வந்மத்ஸ்யபா⁴வமவக³ம்ய கத²ம் ப⁴வேயு: ॥ 87॥

ஹே தே³வ!ஸுந்த³ரபு⁴ஜ! த்வமிஹாண்ட³மத்⁴யே
ஸௌலப்⁴யதோ விஸத்³ரு’ஶம் சரிதம் மஹிம்ந: ।

அங்கீ³கரோஷி யதி³ தத்ர ஸுரைரமீபி⁴-
ஸ்ஸாம்யாந்நிகர்ஷபரிபாலநமேவ ஸாது⁴ ॥ 88॥

இஹாவதீர்ணஸ்ய வநாத்³ரிநாத²! தே நிகூ³ஹத:ஸ்வம் மஹிமாநமைஶ்வரம் ।
உமாபதே: கிம் விஜய: ப்ரியங்கர: ப்ரியங்கரா வேந்த்³ரஜித³ஸ்த்ரப³ந்த⁴நா ॥ 89॥
புச்சோ²த்புச்ச²நமூர்ச்ச²நோத்³த⁴திது⁴தவ்யாவர்திதாவர்தவத்-
ஸம்வர்தார்ணவநீரபூரவிலுட²த்பாடீ²நதி³வ்யாக்ரு’தே: ।

ஸிம்ஹாத்³ரீஶ ந வைப⁴வம் தவ கத²ம் ஸ்வாலக்ஷ்யமாலக்ஷ்யதே
பத்³மாக்ஷஸ்ய ஜுகு⁴க்ஷதோऽபி விப⁴வம் லக்ஷ்மீ-த⁴ராதோ⁴க்ஷஜ! ॥ 90॥

ஸாசலாவடதடாகதீ³ர்கி⁴காஜாஹ்நவீஜலவிவர்தி⁴த:க்ஷயே ।
ஶ‍்ரு’ங்க³ஸங்க³மிதநௌர்மநோரபூ⁴ரக்³ரதோऽண்ட³ஜவபுர்ஹி ஸுந்த³ர! ॥ 91॥
ப்ரலயஜநீரபூரபரிபூரிதஸ்வநிலயாவஸந்நவத³நப்⁴ரமத³-
ஶரண்யபூ⁴தஶரணார்தி²நாகிஶரணம் ப⁴வந் ஸ்வக்ரு’பயா ।

சலது³த³தீ⁴ரிதாம்பு³கலுஷீக்ரியாட்⁴யக³மநஸ்வப்ரு’ஷ்ட²வித்⁴ரு’தா-
சலகுல ஏஷ மீநதநுரத்ர ஸுந்த³ரபு⁴ஜோ வநாத்³ரிநிலய: ॥ 92॥

ஸ்வப்ரு’ஷ்டே² ப்ரஷ்டா²த்³ரிப்⁴ரமணகரணை: கிஞ்ச ப²ணிந:
விக்ரு’ஷ்டிவ்யாக்ரு’ஷ்டிவ்யதிவிது⁴தது³க்³தா⁴ப்³தி⁴சலிதை: ।

அவிஸ்பந்தோ³ நந்த³ந் விகஸத³ரவிந்தே³க்ஷணருசி:
புராऽபூ⁴ஸ்ஸிம்ஹாத்³ரே: ப்ரியதம !ஹரே ! கச்ச²வபு: ॥ 93॥

ஜக³த்ப்ரலீநம் புநருத்³தி³தீ⁴ர்ஷதஸ்ஸிம்ஹக்ஷிதிக்ஷிந்நிலயஸ்த² !ஸுந்த³ர ! ।
புரா வராஹஸ்ய தவேயமுர்வரா த³ம்ஷ்ட்ராஹ்வயேந்தோ:³ கில லக்ஷ்ய லக்ஷிதா ॥
94॥
ந வாயு: பஸ்பந்தே³ யயதுரத²வாऽஸ்தம் ஶஶிரவீ

sundarabAhustavaH.pdf 11



ஸுந்த³ரபா³ஹுஸ்தவ:

தி³ஶோऽநஶ்யந் விஶ்வாऽப்யசலத³சலா ஸாசலகுலா ।
நப⁴ஶ்ச ப்ரஶ்ச்யோதி க்வதி²தமபி பாதோ² நரஹரௌ

த்வயி ஸ்தம்பே⁴ ஶும்ப⁴த்³வபுஷி ஸதி ஹே ஸுந்த³ரபு⁴ஜ ! ॥
அராலம் பாதாலம் த்ரித³ஶநிலய: ப்ராபிதலயோ

த⁴ரித்ரீ நிர்தூ⁴தா யயுரபி தி³ஶ: காமபி தி³ஶம் ।
அஜ்ரு’ம்பி⁴ஷ்டாம்போ⁴தி⁴ர்கு⁴முகு⁴மிதி கூ⁴ர்ணந் ஸுரரிபோ:
விபி⁴ந்தா³நே வக்ஷஸ்த்வயி நரஹரௌ ஸுந்த³ரபு⁴ஜ ! ॥

நக²க்ரகசகப்ரதி²க்ரதி²ததை³த்யவக்ஷ:ஸ்த²லீ-

ஸமுத்த²ருதி⁴ரச்ச²டாச்சு²ரிதபி³ம்பி³தம் ஸ்வம் வபு: ।
விலோக்ய ருஷித: புந: ப்ரதிம்ரு’கே³ந்த்³ரஶங்காவ-

ஶாத்³ய ஏஷ நரகேஸரீ ஸ இஹ த்³ரு’ஶ்யதே ஸுந்த³ர: ॥ 97॥
க்ஷிதிரியம் ஜநிஸம்ஹ்ரு’திபாலநை: நிகி³ரணோத்³கி³ரணோத்³த⁴ரணைரபி ।
வநகி³ரீஶ ! தவைவ ஸதீ கத²ம் வரத³ ! வாமந ! பி⁴க்ஷணமர்ஹதி ॥ 98॥
பா⁴ர்க³வ: கில ப⁴வந் ப⁴வாந்புரா குந்த³ஸுந்த³ரவநாசலேஶ்வர ! ।
அர்ஜுநஸ்ய ப³லத³ர்பிதஸ்ய து ச்சே²த்ஸ்யதி ஸ்மரதி பா³ஹுகாநநம் ॥ 99॥
ஆஜ்ஞா தவாத்ரப⁴வதீ விதி³தா த்ரயீ ஸா

த⁴ர்மம் தது³க்தமகி²லேந வநாத்³ரிநாத²! ।
அந்யூநமாசரிதுமாஸ்திகஶிக்ஷணார்த²-
மத்ராவதீர்ய கில ஸுந்த³ர ! ராக⁴வோऽபூ:⁴ ॥ 100॥

வநகி³ரிபதிரீஶிதேதி தே³வை: த்ரிபுரஹரத்ரிபுரக்⁴நசாபப⁴ங்கா³த் ।
வ்யக³ணி பரஶுராமத³ர்ஶிதஸ்ய ஸ்வகத⁴நுஷ: பரிமர்ஶத³ர்ஶநாஞ்ச ॥ 101॥
அநவாப்தமத்ர கில லிப்ஸ்யதே ஜநைர்ந ச லப்³த⁴மேததி³ஹ போ⁴க்துமிஷ்யதே ।
அநவாப்தமத்ர கில நாஸ்தி ராம ! தஜ்ஜக³தீ த்வயா த்ரு’ணமவைக்ஷி ஸுந்த³ர! ॥
102॥
ஶிக²ரிஷு விபிநேஷ்வப்யாபகா³ஸ்வச்ச²தோயா-
ஸ்வநுப⁴வஸி ரஸஜ்ஞோ த³ண்ட³காரண்யவாஸாந் ।

ததி³ஹ தத³நுபூ⁴தௌ ஸாபி⁴லாஷோऽத்³ய ராம !

ஶ்ரயஸி வநகி³ரீந்த்³ரம் ஸுந்த³ரீபூ⁴ய பூ⁴ய: ॥ 103॥
உபவநதருஷண்டை³ர்மண்டி³தே க³ண்ட³ஶைல-

ப்ரணயிப⁴வது³த³ந்தோத்³கா³யிக³ந்த⁴ர்வஸித்³தே⁴ ।
வநகி³ரிதடபூ⁴மிப்ரஸ்தரே ஸுந்த³ர ! த்வம்

ப⁴ஜஸி நு ம்ரு’க³யாநாநுத்³ரவஶ்ராந்திஶாந்திம் ॥ 104॥
கூலேऽப்³தே: ⁴ கில த³க்ஷிணஸ்ய நிவஸந்தூ³ரோத்தராம்போ⁴தி⁴கா³ந்

தை³த்யாநேகபதத்ரிணாऽச்சி²ந இதீயம் கிம் வத³ந்தீ ஶ்ருதா ।
தத்ரைவேஶ்வரமம்ப⁴ஸாம் வ்யஜயதா²ஸ்தஸ்மாத்³வநாத்³ரீஶ்வர !

ஶ்ரீமந் !ஸுந்த³ர ! ஸேதுப³ந்த⁴நமுகா:² க்ரீடா³ஸ்தவாட³ம்ப³ரம் ॥ 105॥
ரகு⁴குலதிலக ! த்வம் ஜாதுசித்³யாதுதா⁴ந-
ச்ச²லம்ரு’க³ம்ரு’க³யாயாம் ஸம்ப்ரஸக்த: புராऽபூ: ⁴ ।

தது³பஜநிதகே²த³ச்சே²த³நாயாத்³ய கா³யந்-
மது⁴கரதருஷண்ட³ம் ரஜ்யஸே கிம் வநாத்³ரிம் ॥ 106॥

ஹே ஸுந்த³ரைகதரஜந்மநி க்ரு’ஷ்ணபா⁴வே
த்³வே மாதரௌ ச பிதரௌ ச குலே அபி த்³வே ।

ஏகக்ஷணாத³நுக்³ரு’ஹீதவத: ப²லம் தே
நீலா குலேந ஸத்³ரு’ஶீ கில ருக்மிணீ ச ॥ 107॥

த்வம் ஹி ஸுந்த³ர ! யதா³ஸ்தநந்த⁴ய: பூதநாஸ்தநமதா⁴ஸ்ததா³ நு கிம் ।
ஜீர்ணமேவ ஜட²ரே பயோவிஷம் து³ர்ஜரம் வத³ ததா³த்மநா ஸஹ ॥ 108॥
ஆஶ்ரிதேஷு ஸுலபோ⁴ ப⁴வந் ப⁴வாந் மர்த்யதாம் யதி³ ஜகா³ம ஸுந்த³ர! ।
அஸ்து நாம தது³லூக²லே கியத்³தா³மப³த்³த⁴ இதி கிம் ததா³ऽருத:³ ॥ 109॥
ஸுந்த³ரோருபு⁴ஜ ! நந்த³நந்த³நஸ்த்வம் ப⁴வந் ப்⁴ரமரவிப்⁴ரமாலக: ।
மந்தி³ரேஷு நவநீததல்லஜம் வல்லவீதி⁴யமுத வ்யசூசுர: ॥ 110॥
காலியஸ்ய ப²ணதாம் ஶிரஸ்து மே ஸத்கத³ம்ப³ஶிக²ரத்வமேவ வா ।
வஷ்டி ஜுஷ்டவநஶைல !ஸுந்த³ர ! த்வத்பதா³ப்³ஜயுக³மர்பிதம் யயோ: ॥ 111॥
கூ³ஹிதஸ்வமஹிமாऽபி ஸுந்த³ர ! த்வம் வ்ரஜே கிமிதி ஶக்ரமாக்ரமீ: ।
ஸப்தராத்ரமத³தா⁴ஶ்ச கிம் கி³ரிம் ப்ரு’ச்ச²தஶ்ச ஸுஹ்ரு’த:³ கிமக்ருத: ⁴ ॥ 112॥
ஹே நந்த³நந்த³ந !ஸுஸுந்த³ர !ஸுந்த³ராஹ்வ

வ்ரு’ந்தா³வநே விஹரதஸ்தவ வல்லவீபி: ⁴ ।
வேணுத்⁴வநிஶ்ரவணதஸ்தருபி⁴ஸ்ததா³ வ

ஸக்³ராவபி⁴ர்ஜதுவிலாயமஹோ ! விலில்யே ॥ 113॥

sundarabAhustavaH.pdf 13



ஸுந்த³ரபா³ஹுஸ்தவ:

கா³யங்கா³யம் வநகி³ரிபதே ! த்வம் ஹி வ்ரு’ந்தா³வநாந்த-
ர்கோ³பீஸங்கை⁴ர்விஹரஸி யதா³ஸுந்த³ர ! வ்யூட⁴பா³ஹோ ! ।

ராஸாரம்போ⁴த்ஸவப³ஹுவித⁴ப்ரேமஸீமந்திநீநா
சேதஶ்சேதஸ்தவ ச து ததா³ காம் த³ஶாமந்வபூ⁴தாம் ॥

இங்கி³தம் நிமிஷிதம் ச தாவகம் ரம்யமத்³பு⁴தமதிப்ரியங்கரம் ।
தேந கம்ஸமுக²கீடஶாஸநம் ஸுந்த³ரால்பகமபி ப்ரஶஸ்யதே ॥ 115॥
வாராணஸீத³ஹநபௌண்ட்³ரகபௌ⁴மப⁴ங்க³-
கல்பத்³ருமாஹரணஶங்கரஜ்ரு’ம்ப⁴ணாத்³யா: ।

அந்யாஶ்ச பா⁴ரதப³லக்ரத²நாத³யஸ்தே
க்ரீடா³ஸ்ஸுஸுந்த³ரபு⁴ஜ ! ஶ்ரவணாம்ரு’தாநி ॥ 116॥

த்வம் ஹி ஸுந்த³ர ! வநாத்³ரிநாத² ! ஹே வேங்கடாஹ்வயநகே³ந்த்³ரமூர்த⁴நி ।
தே³வஸேவிதபதா³ம்பு³ஜத்³வய:ஸம்ஶ்ரிதேப்⁴ய இஹ திஷ்ட²ஸே ஸதா³ ॥ 117॥
ஹஸ்திஶைலநிலயோ ப⁴வந் ப⁴வாந் ஸாம்ப்ரதம் வரத³ராஜஸாஹ்வய: ।
இஷ்டமர்த²மநுகம்பயா த³த³த்³விஶ்வமேவ த³யதே ஹி ஸுந்த³ர ! ॥ 118॥
மத்⁴யேக்ஷீரபயோதி⁴ ஶேஷஶயநே ஶேஷே ஸதா³ஸுந்த³ர !

த்வம் தத்³வைப⁴வமாத்மநோ பு⁴வி ப⁴வத்³ப⁴க்தேஷு வாத்ஸல்யத: ।
விஶ்ராண்யாகி²லநேத்ரபாத்ரமிஹ ஸந் ஸஹ்யோத்³ப⁴வாயாஸ்தடே

ஶ்ரீரங்கே³ நிஜதா⁴ம்நி ஶேஷஶயநே ஶேஷே வநாத்³ரீஶ்வர! ॥ 119 ।
கல்கீப⁴விஷ்யந் கலிகல்கதூ³ஷிதாந்-
து³ஷ்டாநஶேஷாந் ப⁴க³வந் !ஹநிஷ்யஸி ।

ஸ ஏஷ தஸ்யாவஸரஸ்ஸுஸுந்த³ர !

ப்ரஶாதி⁴ லக்ஷ்மீஶ !ஸமக்ஷமேவ ந: ॥ 120॥
ஈத்³ரு’ஶாஸ்த்வத³வதாரஸத்தமாஸ்ஸர்வ ஏவ ப⁴வதா³ஶ்ரிதாந் ஜநாந் ।
த்ராதுமேவ ந கதா³சித³ந்யதா² தேந ஸுந்த³ர ! ப⁴வந்தமாஶ்ரயே ॥ 121॥
த்வாமாமநந்தி கவய: கருணாம்ரு’தாப்³தி⁴

த்வாமேவ ஸம்ஶ்ரிதஜநிக்⁴நமுபக்⁴நமேஷாம் ।
யேஷாம் வ்ரஜந்நிஹ ஹி லோசநகோ³சரத்வம்

ஹை ஸுந்த³ராஹ்வ ! பரிசஸ்கரிஷே வநாத்³ரிம் ॥ 122॥
அஶக்யம் நோ கிஞ்சித்தவ ந ச ந ஜாநாஸி நிகி²லம்

த³யாலு:க்ஷந்தா சாஸ்யஹமபி ந சாகா³ம்ஸி தரிதும் ।
க்ஷமோऽதஸ்த்வச்சே²ஷோ ஹ்யக³திரிதி ச க்ஷுத்³ர இதி ச

க்ஷமஸ்வைதாவந்நோऽப³லமிஹ ஹரே !ஸுந்த³ரபு⁴ஜ ! ॥ 123॥
லங்காயுத்³த⁴ஹதாந் ஹரீந் த்³விஜஸுதம் ஶம்பூ³கதோ³ஷாந்ம்ரு’தம்

ஸாந்தீ³பந்யபி⁴ஜம் ம்ரு’தம் த்³விஜஸுதாந் பா³லாம்ஶ்ச வைகுண்ட²கா³ந் ।
க³ர்ப⁴ம் சார்ஜுநிஸம்ப⁴வம் வ்யுத³த⁴ரஸ்ஸ்வைநைவ ரூபேண ய:
ஸ்வாபீ⁴ஷ்டம் மம மத்³கு³ரோஶ்ச த³த³ஸே நோ கிம் வநாத்³ரீஶ்வர! ॥ 124॥
ஆயோத்⁴யகாந் ஸபஶுகீடத்ரு’ணாம்ஶ்ச ஜந்தூந்

கிங்கர்மணோ நு ப³த ! கீத்³ரு’ஶவேத³நாட்⁴யாந் ।
ஸாயுஜ்யலப்⁴யவிப⁴வாந்நிஜநித்யலோகாந்

ஸாந்தாநிகாநக³மயோ வநஶைலநாத²! ॥ 125॥
ஹரிதவாரணப்⁴ரு’த்யஸமாஹ்வயம் கரிகி³ரௌ வரத³ஸ்த்வமபூர்விகாம் ।
த்³ரு’ஶமலம்ப⁴ய ஏவ ஹி ஸுந்த³ர !ஸ்பு²டமதா³ஶ்ச வராந் ஶதமீத்³ரு’ஶாந் ॥ 126॥
இஹ ச தே³வ ! த³தா³ஸி வராந் பராந் வரத³ !ஸுந்த³ர !ஸுந்த³ரதோ³ர்த⁴ர ! ।
வநகி³ரேரபி⁴தஸ்தடமாவஸந்நகி²லலோசநகோ³சரவைப⁴வ: ॥ 127॥
இத³மிமே ஶ‍்ரு’ணுமோ மலயத்⁴வஜம் ந்ரு’பமிஹ ஸ்வயமேவ ஹி ஸுந்த³ர ॥
சரணஸாத்க்ரு’தவாநிதி தத்³வயம் வநகி³ரீஶ்வர ! ஜாதமநோரதா:² ॥ 128॥
விஜ்ஞாபநாம் வநகி³ரீஶ்வர!ஸத்யரூபாமங்கீ³குருஷ்வ கருணார்ணவ ! மாமகீநாம் ।
ஶ்ரீரங்க³தா⁴மநி யதா²புரமேகதோऽஹம் ராமாநுஜார்யவஶக:³ பரிவர்திஷீய ॥ 129॥
கிஞ்சேத³ஞ்ச விரிஞ்சபா⁴வந ! வநாத்³ரீஶ ! ப்ரபோ⁴ !ஸுந்த³ர !

ப்ரத்யாக்²யாநபராங்முகோ² வரத³தாம் பஶ்யந்நவஶ்யம் ஶ‍்ரு’ணு ।
ஶ்ரீரங்க³ஶ்ரியமந்வஹம் ப்ரகு³ணயம்ஸ்த்வத்³ப⁴க்தபோ⁴க்³யாம் குரு

ப்ரத்யக்ஷம் ஸுநிரஸ்தமேவ வித³த⁴- த்ப்ரத்யர்தி²நாம் ப்ரார்த²நம் ॥ 130॥
காருண்யாம்ரு’தவாரிதே⁴ ! வ்ரு’ஷபதே ! ஹே ஸத்யஸங்கல்பந !

ஶ்ரீமந் !ஸுந்த³ர ! யோக்³யதாவிரஹிதா- நுத்ஸார்ய ஸத்³வத்ஸல ! ।
க்ஷாம்யந் ஸாது⁴ஜநை: க்ரு’தாம்ஸ்து நிகி²லாநேவாபசாராந் க்ஷணாத்

தத்³போ⁴க்³யாமநிஶம் குருஷ்வ ப⁴க³வந் !ஶ்ரீரங்க³தா⁴மஶ்ரியம் ॥ 131॥
இத³ம் பூ⁴யோபூ⁴ய: புநரபி ச பூ⁴ய: புநரபி

ஸ்பு²டம் விஜ்ஞீப்ஸாமீத்யக³திரபு³தோ⁴ऽநந்யஶரண: ।

க்ரு’தாகா³ து³ஷ்டாத்மா கலுஷமதிரஸ்மீத்யநவதே: ⁴
த³யாயாந்தே பாத்ரம் வநகி³ரிபதே !ஸுந்த³ரபு⁴ஜ ! ॥ 132॥

இதி பஞ்சஸ்தவ்யாம் த்ரு’தீய:ஸுந்த³ரபா³ஹுஸ்தவ:ஸம்மாப்த: ।

